
Poutty Stein
16.4.1888 – 23.12.1955

 Ech stamen aus engem musikaleschen Haus. Ech sinn am Stater 

Kolléisch, dem Athenäum, an d’Schoul gaangen. Duerno hunn ech zu 

München, Stad mat ville Kënschtlercaféen an Theateren (München, dat 

wor d’Bohème, do huet Molen an Dichten derzou gehéiert), fi r ‚Forstin-

genieur‘ studéiert, awer keen Ofschlossdiplom gemaach. Hei schreiwen 

ech meng éischt spëtzbouwesch Liddtexter a Lëtzebuerger Sprooch op 

bekannt, däitsch Schlagermelodien. Nom Studium schaffen ech op der 

Lëtzebuerger Forstverwaltung a ginn am Joer 1920 Attaché de Direction 

op der  ARBED. Mat e puer gläichgesënnte Kollege grënnen ech matzen 

am Éischte Weltkrich den éischte Cabaretklubb zu Lëtzebuerg. A mengen 

Texter an enger zolitter an humoristescher Sprooch maachen ech gären 

de Geck mat de Fonctionnairen an der Kierch.   

‚Hits‘: De schéine Poli, Dem Wirsch seng Wueden, Neen déi Schnëss, Tsuang

Nosichquiz: Mäi Spëtznumm Poutty steet � r de Virnumm

 Pierre  Patrick   Paul

Eng spëttesch Bemierkung vum Poutty Stein – Vu Paräis erëm (1915) (Refrain)
Text: Poutty Stein – Musek: Louis Beicht

Déngschtmeedchen 3 zu Paräis bekëmmt net jidderengem!

1. Stroph: 

Pardon excuse, wann ech net gutt, méi lëtzebuerge schwätz, wann op der Zong sech net méi dréit, 

déi Wierder an déi Sätz. Ech kommen aus dem Frankräich grad, ’lo à l’instant erëm, den Accent 

ass sech ganz franséisch, den Toun och an der Stëmm. E ganze Joer ech fort scho sinn, ech hunn e 

Stéckche Welt gesinn.

B.3.1.

3 Fréier huet et sech fi r 
jonk Meedercher gehéiert, 
an d’Ausland (oft Bréissel 
oder Paräis) an d’Léier, an 
den Déngscht ze goen, fi r 
alles Wichteges fi r den ee-
gene Familljestot a fi r eng 
Friemsprooch ze léieren.

3. Spëtzbouwen

Jempy Welter (Thériente, Pitti)
3.6.1902 – 14.3.1945

 Ech hunn de gréissten Deel vu mengem Liewen zu Stengefort verbruecht. Mäi 

Papp war hei Schoulmeeschter. Nieft menger Tätegkeet als Journalist a Korrespondent 

vu verschiddene Lëtzebuerger  Dageszeitungen, hunn ech besonnesch Freed drun, an de 

satiresche Wochenzäitschrëften De Mitock an De Gukuk Gedichter, Witzer, Liddtexter an 

humoristesch Aufsätz (Pitti’s Aufsätze) ze verëffent lechen. Meng gréissten Erfolleger awer 

hunn ech mat menge Revuen, an deenen ech engersäits d’politesch an d’sozial Aktualitéit 

kritesch- satiresch op de Leescht huelen, anerersäits zu all Moment eng gutt Laun mat 

witzegen Dialoger an enger schmasseger Schlagermusek probéieren ze vermëttelen an 

de Leit e befreiend Laachen ze entzéien.  

1945 verongléckt de Jempy Welter mam befrënnte Major Walli am amerikanesche Jeep 

zu Réiden un der Atert a stierft un de Folge vum Accident.

‚Hits‘: Un der Atert, Den décken Heng, De Stoussnéckel, Cojellico’s Jang, D’Kanéileliss vu Weier

Nosichquiz: Mäi Kënschtlernumm Thériente

 geet op dat algriichescht Wuert ‚therion‘ zeréck, wat souvill wéi ‚wëllt Déier‘ bedeit

 geet op d’Plaz Thérien an der kanadescher Provënz Alberta zeréck, wou mäi Frënd Walli hier ass

 besteet aus den duerchgerëselte Buschtawe vum Numm vu menger onglécklecher Léift

 _____ _____ _____ _____ _____ _____ _____ _____ _____ 

E gudde Rotschlo vum Jean-Pierre Welter: Spillt mam Yo-Yo! (Refrain)
Text: Jempy Welter – Musek: Friedrich Schwarz – Original: Es war einmal ein Musikus

Wann den Alldag Iech op d’Nerve geet, da spillt mam Yo-Yo!

B.3.2.

3. Spëtzbouwen

D’Vulleparlament am Gréngewald
Vugel, Fuuss oder Maus: Wann d’Déieren de 
 Mënschen de Spigel virhalen

D’Vulleparlament am Gréngewald (1848)
Text a Musek: Edmond de la Fontaine (Dicks)

Fabeldéiere sinn normalerweis einfach gestréckt. Si verkierperen eng bestëmmt Eegenschaft vum 

Mënsch, fi r déi si als Synonym stinn. De Vugel gëllt allgemeng als geschwätzeg, naiv, opgedréint, 

de Fuuss (z.B. Renert vum Michel Rodange) als hannerlëschteg a schlau, duerchdriwwen an d’Maus 

(z.B. D’Maus Kätti vum Auguste Liesch) als onschëlleg, naiv, frëndlech an eefälteg.

C.1.

C

1

Erausgepicktes

Edmond de la Fontaine 
Dicks (1823-1891): 
Schrëftsteller, Komponist, 
Sproochfuerscher. Beruff-
lech: Affekot, Fabrikant, 
Friddensriichter. 

1 Wollt den Dicks mat 
den zum Deel onortho-
doxe Wuertbetoununge 
bewosst d’Komik vun der 
Lag ënnersträichen?

2 Jean-Pierre Toutsch: 
Riichter

3 Iechternacher Deputéierte 
Mathias Hardt (1809-
1877): Pionéier vun der 
Lëtzebuerger Sprooch-
fuerschung, progressiv- 
liberal, antiklerikal

4 Pierre-Ernest Dams 
(1794-1855): Riichter, 
belgophil, antiklerikal, 
antiorangistesch, géint 
den De la Fontaine 

5 Charles-Théodore André 
(1822-1883): Jurist a 
Schrëftsteller, prussophil, 
republikanesch, sozial

6 Henri Greisch (1802-
1884): Händler, antioran-
gistesch a géint den De la 
Fontaine

7 ‚vulgum pecus‘: d’Vollek

4. En ale Kueb fänkt un a seet:

‚Wéi d’Welt haut steet, ’t deet engem leed!

Kiriee! Kiriee! 1

O Jëssesmaria Jeeminee!‘

5. ‚Jo!‘, seet eng Eil 2, ‚wat obgekläert,

Dat wor zu aller Zäit verkeert!

Ze vill Liicht, ze vill Liicht!

Verdroe mir net am Gesiicht.‘

6. Déi Noachtegall 3 feenkt nun och un,

Wëllt, datt all Vull een Stëmm soll hunn

Däi Gesang, däi Gesang

Noachtegall, fënnt nach weeneg Klang.

7. E Mierhong 4, wat dréit eng Parréck,

Seet: ‚Fort mat alle Vullestreck!

Meng ganz Klick, meng ganz Klick

An ech, mir wëllen d’Republik!‘

8. De Schnauzvull 5 steet dem Mierhong bäi

A rifft: ‚’t ass glad keng Geckerei!

Mir aner, mir aner,

Si rout Republikaner.‘

9. De Vugel-Greif 6 steet op a bied

Ëm d’Wuert an hält déi folgend Ried:

‚Dir Hären, dir Hären,

’t geet iwwert d’Fonktionnären!‘

10. ‚Dat si verfl uchte Kärelen,

Sinn houfreg wéi d’Goldmärelen,

Déi Broutdéif, déi Broutdéif,

Der Däiwel en Tractement géif!‘

11. ‚Bravo‘!, son d’hongregst Vullen, d’Gäns 7,

A reiwen sech vu Freed hir Pänz

‚Saperment! Saperment!

Mir päifen en en Tractement!‘

Track 20

8 Antoine Pescatore 
(1787-1858): Fabrikant 
oder Vendelin Jurion 
(1806-1892), Jurist, 
belgophil

9 Nicolas Spanier (1811-
1875): Mëller, antioran-
gistesch, géint Grouss-
grondbesëtz

10 Guillaume Velter (1793-
1869): Dokter, belgophil, 
antiorangistesch

11 Lucien Richard (1820-
1900): Jurist, sozial, 
onofhängeg

12 François-Louis Gras: 
Notaire

13 Norbert Metz (1811-
1885): Industriellen, pro-
gressiv-liberal, antipreus-
sesch, belgophil

14 Toperten, Daboen

15 wallounesch

12. Drop d’Märel 8 bleech vu Roserei:

‚Du solls dach, Vugel-Greif elei

Begräifen, begräifen,

Stëll, wann all Vulle päifen.‘

13. De Mitock 9 jäitzt: ‚Keng Steire méi,

Keng Schoul, kee Wäirecht, keng Schoosséi

Keng Mairen, keng Mairen

A fort mat allen Hären!‘

14. ‚Jo!‘, rifft de Schnuddlirouderack 10:

‚Erof och mat der Lompeklack!

D’Gendarmen, d’Gendarmen

An d’Gesetz iwwert d’Aarmen.‘

15. Dertëschent ëmmerfort d’Schielmäs 11

Zerschwätzt sech iwwer alles hees

De Grasméck, de Grasméck 12

Ass hei an do och mächteg fl éck.

16. ‚’t geet anescht‘, rifft een, ‚Kukrukoin!

Ech sinn iwwert iech all den Hoin 13

Gëtt, gëtt oicht, gëtt, gëtt oicht

Ech hunn d’Constitutioun geloicht!‘

17. ‚Mä dat ass laang nach net genoch

O wier ech nëmmen Här eng Woch!

Gëtt mir eng Plaz, gëtt mir eng Plaz,

Soss sidd dir all e Vull fi r d’Kaz!‘

18. ‚’t ass wouer‘, seet de President

‚’t ass d’Schold all vum Gouvernement,

Déi Kolla’n, déi Kolla’n 14

Déi sollen d’Gléck vum Land haut man.‘

19. ‚Hurra!‘ jäitzt alles: ‚Vive la Belsch!

Lo ginn déi Däitsch och nammel Welsch 15

President, President!

Erof mat dem Gouvernement!‘

20. A wéi se alles ëmgehäit

Koum ënnert si vill Neid a Sträit

Si scheimen, si scheimen

Ee wëllt deen aanre pleimen.

21. Si woren nach um Rappen drun

Du koum en Adler ugefl unn

Deen deet s’aan, deen deet s’aan 

Fir all dem Spaass en Enn ze maa’n!

De Läb: De stolze Bauer
De Läb: lëtzebuergesch Hip-Hop-Band ronderëm den Corbi (Gilles Corbi) an den David Fluit 

(David Galassi), déi zanter 2007 ‚d’Lag vun der Natioun‘ aus der Siicht vu jonke Leit mat Erfolleg 

a lëtzebuergesche Raptexter verschafft.

De stolze Bauer 1 
De Läb

Ech si stolz, e Lëtzebuerger ze sinn,

dee beschte Grond kanns du am Josy Barthel Fussball spille gesinn.

Dofi r si meng dräi Faarwen och de rout, wäiss, gring,

ee Grond méi, net op d’Plage ze fueren, mä an d’Éislek op de Camping.

Mä ech behalen den Duerchbléck wéi d’Flicke beim Bommeleeër,

P***, ech si sou houfreg, jo do platze mär bal d’Eeër.

Kuck mäin Numm, kuck meng Aen an da weess du, vu wou ech sinn,

Majo Bauer duerch an duerch mat Zolweraner Origine.

Orange ass in, (a sou) dofi r kleeden ech mech och esou,

well als stolze Lëtz gehéiert eng eege Meenung dach dozou.

Dofi r wielen ech d’CSV, well déi aner ’t och esou maachen

a loosse mer mäi Kachkéis a meng Bouneschlupp gutt schmaachen.

Mär geet et gutt, well de Quadratmeter am Land jo bal näischt kascht

an dowéinst fëmmen ech Zigaretten, well déi hu bal de Präis vum Hasch.

Alles Quatsch, mäi léiwen Alen, wierklech alles onerhéiert.

Huet da keen aus eiser Nationalhymn geléiert?

Kuck an d’Luucht, well den Himmel Wäin ons mécht

oder fuer op d’Musel an da fänks d’r e fette Fësch.

A wann dat net hëlleft, am Stolz ze enden,

da kanns du dem Roude Kräiz nach ëmmer däi Blutt spenden.

C.4.

1 aus dem Album: De Läb: 
Sex, Drugs an e Prêt, 
Déifferdeng: De Läbbel, 
2013

Track 28

C

4

Erausgepicktes

Gell, du bass stolz, well där vergeet ni d’Laachen,

a wann dach, mat Botox kann näischt schif lafen.

Sief agebilt a spill däin décken Eleganten,

briech der e Fangernol a maach aus Mécken Elefanten.

Sief Hobbycyclist, well mär mat der Moud ginn

a mär hunn Talent, well e Lëtzebuerger hëlt keen Doping.

An déi deier Steier hues du och scho vläit gefi llt,

da fro dech emol, ween dem Prënz seng Hochzäit bezilt.

An wann s de ‚Chez Mike‘ an der Wiertschaft waarts,

sinn d’Pafe ganz kloer fi r d’Bestietnes vu Kierch a Staat.

De Mittal huet och Facebook, ma da géi e liken

oder maach der eng Béier op a géi virun d’Tëlee streiken.

Haus a Kanner ass dat, wat gär däi Kättchen hätt,

mä du hues kee Gléck am Casino, ma da spill Chat-Roulette.

Jo, sief Lëtzebuerger, well nëmmen dat dech frou mécht,

sief stolz oder houfreg op dech an deng Koumëscht!

Kuck an d’Luucht, well den Himmel Wäin ons mécht

Oder fuer op d’Sauer an da fänks d’r e fette Fësch.

A wann dat net hëlleft, am Stolz ze enden,

da kanns du däi Geld nach ëmmer u Greenpeace spenden.

Wéi? Du bass net stolz, datt s du am Zwergeländche wunns?

Well hei mécht ee vu Freed kee Purzelbaum, mä éischter e Kopplabunz.

Hei gëtt net gegrunzt, ’t behëlt sech keen ewéi e Schwäin,

sief verklemmt, ’t gehéiert zu eiser Mentalitéit dach dobäi.

Dat bescht ass, du léiss dech schwängere vun engem adelege Kand

oder spill Euro Millions, huel däi Liewe selwer an d’Hand.

Mä et ginn nach aner Grënn, sech lëtzebuergesch ze fi llen,

ma gehei der eng an d’Gesiicht a géi all Samschde Keele spillen.

Oder zupf deng Aperhoer a schmink däi Gesiicht,

da fënns du an der Disko d’Schéckse vill méi liicht.

Kaf der en décken Auto a wäsch mat Rousporter deng Hoer

a friess där eng Panz un, well e reale Bauer ass nimools moer.

Joer fi r Joer bass du dann erëm aus dem Haischen,

en neie Péckvillche fi r d’Kollektioun, well et ass erëm Eemaischen.

Ee Maischen, komm looss mech däi Péckvillche sinn

A wann s de wëlls, kanns du duerno mäi roude Léiw gesinn.

Kuck an d’Luucht, well den Himmel Wäin ons mécht

oder géi an d’Provençale, tjo da keefs de do däi Fësch.

A wann dat net hëlleft, am Stolz ze enden,

da wäerten déi heiten och keng Zeil méi verschwenden.

